
Oordenking

Dit is waarvoor Hy op aarde gebore is

Lukas 2: 4 -7

“ En Josef het ook opgegaan van Galiléa, uit die stad Nasaret, na Judéa, na
die stad van David, wat Betlehem genoem word, omdat hy uit die huis en
geslag van Dawid was,om hom te laat inskrywe saam met Maria, die vrou aan
wie hy hom verloof het, wat swanger was. En terwyl hulle daar was, is die dae
vevul dat sy moes baar; en sy het haar eersgebore Seun gebaar en Hom
toegedraai in doeke en Hom in die krip neergelé, omdat daar vir hulle geen
plek in die herberg was nie.”

Het dit jou ook al opgeval — die woorde van vers 5 — “ Maria, die vrou aan wie
hy hom verloof het, wat swanger was.” Nie “ sy vrou " nie. Nee, die vrou aan
wie hy hom verloof het.

Dit beteken tog dat hy nooit by haar ingegaan het nie en dat sy daarom waarlik
steeds’n maagd was.

Die Woord, die Bybel, is die waarheid, ons moet met aandag lees om die
waarheid raak te lees.

Die volgende gedagte wat ‘n kosbare profetiese boodskap inhou, kry ons in
vers 7: “Maria het hom toegedraai in doeke...” Die woord doeke word in die
King James-vertaling van die Bybel vertaal met ” swaddling clothes “.

In die Hebreeuse kultuur is die liggaam van ‘n persoon wat gesterf het, met
repe lap toegedraai. Ons het waarskynlik almal die prentjie in die kop van
Lasarus wat uit die graf kom, van kop tot tone in doeke toegedraai. Daardie

doeke was “ swaddling cloth “ want dit is waarvoor “ swaddling cloth “ gebruik
is.

Hoekom sou Maria sulke doeke gebruik het om die baba in toe te draai? Is dit
al wat sy by haar gehad het? Of was dit juis, dalk sonder dat sy dit besef het, ‘n
profetiese handeling? Hierdie fraai klein seuntjie in die krip moes immers sterf
as ‘n Koning aan ‘n kruis. Dit is waarvoor Hy op aarde gebore is.

En hierdie koning sou sterf ter wille van die verlossing van elke mens wat ooit
op aarde gebore sou word. Maar ons moet kies om te glo dat hierdie
verlossingsdaad ook vir my en jou gedoen is, anders is Jesus se geboorte op
aarde en ook Sy sterwe aan die kruis — ter wille van my en jou — tevergeefs.

Wian Vos sing mos: Weet jy dat Jesus jou liefhet? Weet jy dat Hy baie van jou
hou, sommer net soos jy is. Jy is kosbaar en spesiaal vir Hom! Sy liefde vir jou
het Hom gedring om ter wille van jou aan die kruis te kon hang. Het jy al die
keuse gemaak om Hom as jou verlosser aan te neem?

GEBED

Here Jesus Christus , Seun van God, wees ons genadig. Help ons om die
belangrikste keuse van ons lewe te maak. Begelei ons en help ons om opreg te
wees daarin. Dankie dat U dit vir my gedoen het omdat U liefde is.

AMEN

(Bron: https://www.maroelamedia.co.za/aftikaans/boeke/este-geldenhuys-
lees-voor-uit-laat-u-naam-geheilig-word/.)

Uit die VVoorsitter se pen

Dagsé Suikerbosranders

Hoop almal is veilig en gesond. Dit was vir ons ‘n baie moelike jaar
gewees. Hierdie pandemie het ons almal geraak, ons kon maar 4 keer
kamp hierdie jaar. Dit was nie net die inperking nie, daar is ook ander
faktore soos die brandstof prys wat so styg wat die briek laat aandraai
het. Ons kan ook nie sé wat vir ons in die nuwe jaar gaan voorlé nie. Die
kampe wat ons wel kon bywoon was baie lekker. Weereens was die
Kerskamp soos altyd, ‘n treffer. Dankie aan Johnny en sy span, julle het
julleself oortref.

Vriende, julle sal sien dat volgende jaar se kampe effens verander het.
Daar is vir ons gevra om nader kampe te reél en ook om na die tariewe
te kyk. Daar is toe deur die lede gestem dat ons die Secunda kamp
verander na Bloekompoort. Secunda sou net te duur uitgewerk het.
Tariewe het verhoog en dan nog die tolhekke, hoop almal sal verstaan.

Ons skop die nuwe jaar met ons eerste kamp (as ons toegelaat gaan
word) by Bloekompoort af. Dit is ook dan waar ons weer ‘n nuwe
Burgemeesters paar inhuldig. Ek hoor die seniors gaan ook weer voor
die tyd daar staan. Hoop julle sal dit kan maak, dit is altyd ‘n treffer van
‘n naweek.

Daar was ‘n paar van ons lede wat met hulle gesondheid gesukkel het,
maar nou goed op die herstel pad is. Dit is ons gebede dat almal ten
volle sal herstel en weer saam kan kamp.

Vriende, die jaar staan einde se kant toe en dit is daardie tyd van die
jaar wat van ons lede bevoorreg is om bietjie ‘n verdiende vakansie te
gaan hou. Vir die wat weggaan wens ons ‘n veilige reis toe. Hou SAWA
se naam hoog op die pad.



‘n Baie geseénde Christus fees en ‘n voorspoedige nuwe jaar word vir
almal deur myself en Jackie toegewens, hoop almal geniet hierdie tyd
met hulle gesinne.

. . . Redaksie
Pas julle mooi op en bly veilig.
Tot ons volgende kamp Liewe Vriende
Virgie. So kom ons al weer aan die einde van nog ‘n jaar, ‘n jaar waar ons baie

hartseer en teleurstellings beleef het. Maar deur die genade en liefde
van ons Koning Jesus het ons dit gemaak en ons dank Hom daarvoor.
Almal is sekerlik al besig om planne te maak vir kersfees en reélings te
tref vir die vakansie.

Ek wil graag elkeen van ons kinders geluk wens met hulle prestasies
wat hulle behaal het die jaar, hou so aan julle, julle maak ons almal trots.

Dan wil ek graag namens die redaksie span ‘n geseénde Kerstyd en ‘n
voorspoedige 2022 aan elkeen toebid.

Geniet die laaste Suikerbekkie uitgawe van 2021.

Groete
Margaret

Virgie en Jackie Lavos




Seniorburger Blad

Senior Burger Kamp 24-25 November 2021.

2021 was vir ons almal ‘n slegte jaar. Die Covid 19 pandemie het ons
kamp planne vir 2021 erg beinvioed en kamp was meestal maar net iets
waaroor ons kon praat. Ons lede en hulle families is ook deur die
pandemie geraak. Lede het van hulle geliefdes gedurende die tydperk
verloor terwyl ander baie siek was. Ons gebede gaan uit na hulle wat
hartseer en pyn beleef. Ons het egter die versekering dat ons Hemelse
Vader vertroosting sal bring en ons deur hierdie moeilike tye sal dra.

Die November kamp skop reeds vroeg af en vier waens trek reeds
Sondag laer op, net om uit te vind dat die blou bul flag reeds vir ‘n
geruime tyd wapper. So deur die week sluit nog drie waens by ons aan
en die totaal skuif op na 8 waens. Ons het mekaar lank laas gesien en
Sondag is hoofsaaklik gespandeer aan kamp opslaan. Die middag is
daar opgevang met die lief en leed van almal.

Maandag was ‘n rustige dag soos net senior burgers kan beleef
(behalwe vir ons nutsman wat altyd besig moet bly). Die aand is daar
gebraai en sommer net lekker saam gekuier.

Dinsdag het ons almal oudergewoonte kookkos en nagereg by die
‘Cherry on top’ gaan eet. Elkeen het daarna maar in hul eie rigting
gegaan. Sommiges is winkels toe terwyl ander terug is kamp toe om met
vol magies te gaan rus.

Woensdag was soos elke ander dag ‘n lui lekker dag en daar is lekker
gesmul aan die koek en tee wat die dames verskaf het. Hennie was
weer eens so gaaf om pap en wors gratis aan almal teenwoordig te
verskaf. Party van die lede het laat gekuier terwyl ander vroeg gaan
inkruip het.

Donderdag word ons aangenaam verras met ons laaste wa wat eers
later tydens swaar reén inkom. Dankie aan Dries, Rui en Phillip wat

dapper in die reén kamp help opslaan het. Ons sluit die kamp af met laat
aand geselsies.

Mag hierdie Christus fees saam met familie en hartsmense gevul wees
met oneindige liefde en seén.

Geseénde Kersfees.
Pas julself mooi op tot ons mekaar weer sien by ons volgende kamp.
Groete

Christo en Ansie

AISTAAS

Ansie en Christo Conradie




Bestuursinligting

/ Streeksvoorsitter \

Virgie Lavos

Posbus 13160
Geduld, 1562
011 813 2734 (H)
011 363 3773 (F)

082 557 7095 (S)
virgie@tiscali.co.za

Ondervoorsitter
Johnny Randall

Liebenberg Straat 22
Heidelberg 1441
016 349 5661 (H)
084 580 8729 (S)

\iohn.randall@absamail.co.za/

Sekretaris
Jackie Lavos

Posbus 13160
Geduld, 1562
011 813 2734 (H)
083 448 5831 (S))

K virgie @tiscali.co.za

Redaksie
Margaret Randall

Liebenberg Straat 22
Heidelberg 1441
016 349 5661 (H)
072 766 7025 (S)

\ mags.randall@yahoo.com /

Bestuursinligting

Voorraad
Rui Cajada

Posbus 950

Nigel, 1490
083 271 4674 (S)

maintenance@inhlebev.co.za

N O

Skakelbeampte \

Annette Cajada

Posbus 950

Nigel, 1490
084 548 9833 (S)

\\annettel.caiada@qmail.cory

Penningmeester \

Elize Potgieter

§

Eagle Straat 173
Montanapark
Pretoria
083 417 3820 (S)

\elizepotqieter@webmail.orq.zy




Voogdelys

/Virqie en Jackie Lavos\

Anton en Elna Botes
Hennie Oosthuyzen
Bertie en Wilma Herbst
Hennie & Mercia Combrink
llona Dreyer
Graham en Sannie Clouston

KDiv en Madelein De ViIIiersj

/ Rui en Annette Cajada \

Mike en Margaret van der Riet
Jan en Daleen Viljoen
Tinus en Daleen Strydom
Ananda Olwagen
K Dries en Martie Brandt J

/ Elize Potgieter

Maria van Niekerk
Lourens en Beatrix Steyn
Elize van Heerden
Philip en Hettie Horn
Daniel en Paula van Deventer
Phillip en Ans Opperman
Christo en Ansie Conradie

K Pieter en Bettie Branken /

N

/Johnny en Margaret Randall\

(N

Adriaan en El-Marie Erasmus

Ivan Randall
Lionel en Mynah Randall
Mariétte van Rooyen

Diaan Erasmus is onder die top 5 van sy graad. En hy is ook gekies as
‘n leier vir 2022

Sertifikaat

Towgekien aen

Logan Lavos
G 2.5

et feesvaaritighieid in Trgeti
il bexte kGnpresteerder in Lewenmvardighes
sule beite Elaspresteenter in Lrgels
abe Besie Klasprenteenter in Afrtkaan
Beste Elarprestecrder: Sewn

Lukas en Annatjie van der Merwe
Peet en Alida Barnard

/

Logan Lavos het ‘n sertifikaat verower vir beste leesvaardigheid in
Engels, 2de beste klaspresteereder in Lewensvaardigheid, 2de beste
klaspresteerder in Engels, 2de beste klaspresterder in Afrikaans en Beste
klaspresteerder Seun

Sertifikaat Sertifikaat

L Toogely aas

CJ van Zyl A : CJ van Zyl

a2 Graad g

Ereriingrined
Rugaly) Speley vam die ey
RETNHARDY NEL WISSECTROFET

b o able Tep Tien gewidifeld £4.02% Top Tien Rathie

CJ Van Zy| het sertifikate verower vir speller van die jaar met rugby en die
Reinhardt Nel wiseseltroffee gekry. So ook 9de geéindig op die top 10 vir
akedemie.

CJ van Rooyen het ‘n sertifikaat verower vir
sy deelname aan tennis

(Baie geluk julle ons is vrek trots op julle. Red.)

Leed

Elize Potgieter het ‘n galblaas operasie ondergaan.

Graham Clouston, Ansie Conradie en Bertus Herbst is ongesteld.

Ans Opperman het geval en ‘n ribbetjie asook haar bekkenbeen
gebreek.

Bettie Branken se skoondogter is gediagnoseer met borskanker.

Div De Villiers het ‘n hartaanval gehad en sterk aan in ICU na een stent
in aar gesit is en ‘n skeur in hart vasgewerk is.

(Ons dink aan elkeen en ons bid vir 'n spoedige herstel. Red.)

Kampnuus

2021 AJV aan huis van Johnny en Margaret Randall

5 Augustus 2021

Die AJV is weer die jaar in die wiele gery deur Covid19 en daar word
deur die bestuur vergader aan huis van Johnny en Margaret, die res van
die lede skakel in via Zoom.

Die vergadering se besprekings punte word gou-gou afgehandel en
lekker verversings word geniet na die vergardering. Daar word nog
lekker gekuier tot na-middag.

Ons hoop en vertrou ons kan 2022 al ons kampe hou en ‘n volledige
kamp AJV hou.

Johnny en Margaret

BESTUUR2022

Van Links: Cndervoarsitier — Johnny Randall , Randall , - Virgee Lavos ,
Pennimgmesster = Elize Polgieter | Sekrefaresse - Jackie Law:vs Skaketbeample - Annetle Cajada , Voorraad = Rui Cajada

Johnny en Margaret Randall ontvang die skuld van
Virgie Lavos

Die tafel kreun onder die lekker eet goedjies
15



Kampnuus

Bush Inn

22 — 24 Oktober 2021

Noudat die inperking gelig is, is die mense uitgehonger om te kamp. Van
hulle het al Donderdag begin kamp. Die Oosranders het ook saam kom
kamp. Vrydagaand na almal nes geskrop het, is daar ribburgers verkoop
en nadat almal se magies vol is, is daar tot laat om die kampvuur
gekuier. Die mense was maar traag om te gaan slaap want hulle het
mekaar lank laas gesien, hulle wou net kuier.

Saterdagoggend na boekevat is daar saam ontbyt gemaak en verder
lekker gekuier van wa tot wa tot dit tyd word vir die putt-putt kompetisie.
Mense was maar traag om te speel, hulle het te lekker gekuier. Vir die
eerste keer word die titel gedeel deur Adriaan en Maggie. Geluk julle
twee.

Saterdagaand het ons soos gewoonlik weer ‘n straat braai gehou en
lekker saam geéet en gekuier tot die weer en “loadshedding” ons bed
toe gejaag het.

Sondagoggend het ons die gebruiklike erediens en afsluiting gehad en
het verder gekuier totdat dit tyd was vir middagete wat bestaan het uit
kouevleis en slaaie asook nagereg. Baie dankie aan die dames wat slaai
en nagereg gemaak het, dit was weereens ‘n treffer.

So kom ‘n lekker naweek van samesyn ook op ‘n einde.

Groete tot ons mekaar weer ‘n volgende keer sien.

Virgie en Jackie

16

Lekker ribburgers word deur elkeen self gebou vir
aandete Vrydagaand

Daar word lekker saam ontbyt gemaak Saterdagoggend

Saterdagmiddag was

daar ‘n klompie van ons
wat braaf genoeg was

om die hitte by die Put-

Put bane te gaan aandurf
heel bo is dit EI-marie,
Adriaan, Diaan en llze-
Marie Erasmus. In die

middel is dit CJ, Mariétte
en TP van Rooyen en
Johnny en Margaret
Randall. Onder is dit

Dries Brandt en Pieter

Branken

Virgie en Jackie Lavos die kampkommandante ontvang hulle 60 ste
kampkommandante aansporings plaatjie van Johnny Randall

Die redaksie span Johnny en Margaret Randall ontvang hulle
eervolle erkenings sertifikate vir 2020 en 2021 vir die Suikerbekkie
van Virgie Lavos

Margaret Randall en Adriaan Erasmus is die wenners van die
Put-Put kompetisie en deel die trofee

20 21



Kampnuus

Kerskamp Bloekompoort

26 — 28 November 2021

So is ons alweer terug vir die afsluitings kamp en ons besef nog ‘n jaar
is verby. Maar dit stop ons nie, daar word nes geskrop deur ons
“werkersklas” want ons is nog nie so bevoorreg soos die seniors om al
vir die week te kamp nie. Die Vrydagaand word Paptert en wors bedien
deur Bloekompoort personeel en weereens besef ons wat ‘n voorreg is
dit om sulke lekker kos te kan eet. Die aandlug is maar koel en almal
verdwyn maar vinnig die waens in.

Saterdagoggend en die weer is maar nog gurig en die verpligtinge word
maar gou afgehandel en daar word maar ‘n lae profile deur almal gehou
tot 3 uur die middag waar die kleingoed eers deur kersvader bederf
word. Saterdagaand kom die mense almal in die saal weer bymekaar en
daar word lekker gekuier en geéet want dit is immers ons kersete, wat
weereens ‘n treffer was. Die tema was Smurffies en daar was ‘n paar
mense wat dit goed uitgebeeld het. Baie, baie dankie, julle was te oulik.

Sondagoggend kom ons bymekaar vir die erediens en afsluiting. Na die
afsluiting was ons weer bederf met lekker eetgoedjies en koffie. Daar
word vir oulaas gekuier voor daar stadig opgepak word en so word een
vir een van die staanplekke leeg. Net om weer uit te sien na ons
Januarie kamp as dit so beskik is.

Groete aan elkeen en ‘n geseénde Kersfees en ‘n voorspoedige 2022

Die Smurfs

22

Cherise Potgieter saam
Kersvader

CJ van Rooyen saam

Kersvader CJ van Zyl saam

Kersvader

Stefan van Deventer

saam Kersvader .
Luan Billings saam

Kersvader

Luan die
Baba Smurf

Logan Lavos saam
Kersvader

Zeldria en Mariétte
nog Smurfies

Graham en Sannie
Oupa en Ouma
Smurf

26 27



Logan die Smurf

Rustig word daar gewag vir die leker Kersete

Saterdagaand Kersete

En nog meer Smurfs Margaret, Johnny,
Annette, Rui, Mariétte en CJ

28 29

Graham en Sannie Clouston

TP, Mariétte en CJ van Rooyen

Pieter en Bettie Branken
32 33



Margaret en Johnny Randall Daleen, Logan en Eugene Lavos

Jan en Daleen Viljoen Jackie,Virgie en Lagon Lavos wen die eerste gelukkige trekking
37

Virgie Lavos oorhandig die kampkommandante plaatjies aan
Johnny en Margaret Randall, Annette en Rui Cajada en Mariétte
van Rooyen

Daniel, Paula en Stefan van Deventer wen die tweede gelukkige
trekking

Virgie Lavos oorhandig ‘n 20 ste Streeks aansporings plaatjie aan
Jooste en Elize Potgieter saam met Charise Potgieter

Virgie Lavos oorhandig die seniorburger kampkommandante
plaatjie aan Ansie en Christo Conradie

Virgie Lavos oorhandig ‘n 70 ste Streeks aansporings plaatjie aan
Rui en Annette Cajada

Virgie Lavos oorhandig ‘n 425 ste Algemene aansporings plaatjie
aan Pieter en Bettie Branken

40

Virgie Lavos oorhandig ‘n 30 ste kampkommandante aansporings
plaatjie aan Johnny en Margaret Randall

Johnny Randall oorhandig ‘n 250 ste Streeks aansporings plaatjie
aan Jackie en Virgie Lavos

41




JongmanVerjaardag

Christo Canradie oorhandig ‘n Welkom Seniorburger plaatjie aan

Jackie Lavos November

Pielkeom by 20 November Diaan Erasmus
30 November Jeandre Olwagen

Januarie

27 Januarie CJvan Rooyen

Verjaarsdae Verjaarsdae
September
Januarie
7 September Elize Potgieter
17 September Graham Clouston 19 Januarie  llona Dreyer
21 September Ananda Olwagen 20 Januarie  Philip Horn
Februarie
Oktober
5 Februarie Daleen Strydom
1 Oktober Phillip Opperman 5 Februarie Margaret van der Riet
4 Oktober Virgie Lavos 9 Februarie Mynah Randall
9 Oktober Maryke Viljoen 10 Februarie Mercia Combrink
12 Oktober Tinus Strydom X{ AENs 12 Februarie Jackie Lavos
13 Oktober Daniel van Deventer Lowl Y T)e ) 20 Februarie Margaret Randall
14 Oktober Jan Viljoen 27 Februarie Anton Botes

20 Oktober Dries Brandt

November

30 November Elna Botes

Desember

10 Desember  Johnny Randall
17 Desember  Jooste Potgieter

Huweliksherdenking Huweliksherdenking

Desember

5 Desember  Anton en Elna Botes

7 Desember  Bertie en Wilma Herbst

10 Desember  Peet en Alida Barnard

13 Desember  Rui en Annette Cajada

14 Desember  Mike en Margaret van der Riet

Januarie

5 Januarie  Virgie en Jackie Lavos
Oktober 9 Januarie  Lukas en Annatjie van der Merwe
11 Januarie  Adriaan en EI-Marie Erasmus

11 Oktober Daniel en Paula van Deventer
16 Oktober Lourens en Beatrix Steyn _
21 Oktober Dries en Martie Brandt Februarie

November 26 Februarie Hennie en Mercia Combrink

26 November Phillip en Ans Opperman
29 November Johnny en Margaret Randall
30 November Div en Madelein De Villiers

Jeuqg vermaak Uit die Kombuis

Gebruik die informasie hier onder om die prentjie in te kleur en sien
wat gebeur ! P ”
1=Wit 2=Donkerblou 3=Rooi 4=0ranje 5=Geel 6=Groen 7= Steak and Egg Hash Pan
Brown 8 =Pink

2 I 2 Bestanddele
> v’ - Olyf olie
* Botter
AR 4 ?
Q » Sout en varsgemaalde swartpeper
7

» Gerookte paprika

(Bron : https://coloringhome.com/ )
48 49



« 3 groot aartappels, in groot blokkies gesny
1 ui, gekap

« 2 knoffelhuisies, fyngedruk

* 1 rooi soetrissie, gekap

* 4 eiers (of soveel as wat jy wil)

* Vars platblaar pietersielie, gekap, vir garnering

Metode

1. Voorverhit die oond tot 200°C/390°F.

2. Smeer die ribeye-steaks liggies in olyfolie, geur mildelik met sout
en swartpeper en sprinkel gerookte paprika oor.

3. Verhit 'n skeut olyfolie en 'n klont botter in 'n oondvaste pan/ braai
oor medium-hoé hitte en braai die steaks na jou voorkeur.

4. Haal die steaks uit die pan en plaas op 'n plank, bedek met
tinfoelie en laat die vleis rus tot benodig.

5. Voeg die aartappels by dieselfde pan (voeg nog olie en botter by
indien nodig) en soteer oor matige hitte vir sowat 15 minute of tot
goudbruin en gaar. Geur goed met sout en peper.

6. Roer die uie, rooi soetrissie en knoffel by en kook tot sag en
deurskynend.

7. Gebruik 'n lepel, beweeg die aartappels om holtes vir die eiers te
maak en kraak 'n eier in elke spasie.

8. Plaas die pan in die voorverhitte oond en kook die eiers na jou
smaak (sagte eiers met loperige gele word aanbeveel).

9. Sny die uitgerus steak in skywe en voeg by die pan vir die laaste
minuut van kooktyd om deur te verhit.

10.Garneer die steak en eierhasj met vars gekapte pietersielie en
bedien met roosterbrood

(Bron:https://www.karanbeef.com/karan-in-your-home/recipes/recipe-
catalogue/steak-and-egg-hash-pan/ Facebook )

Uit die Natuur

Witooievaar

Grootte: Lengte 1.2 m;
vlerkspan 1.6 m; gewig 3.5 kg.
Kleur: Heeltemal wit behalwe
vir swart punte op vlerke en
swart slagvere; snawel en bene
rooi. Albei geslagte lyk eenders.
Habitat: Gewoonlik grasveld
met lang grasse; ook vleie,
bewerkte landerye en Karoo.

Witooievaars is ontsaglike goeie langafstandvlieérs, wat elke jaar tussen
11 000 en 12 000 km op migrasie roetes van hul broeiplekke in Europa
en Asié na suider — Afrika aflé. Hulle breé vlerke dra hulle tot sulke hoé
hoogtes oor die oostelike en westelike uiterstes van die see — met een
Enkele sweefvlug kan oorsteek. Hulle kom in November hier aan en
vlieg weer in Maart noord. Swerms wat uit etlike honderde voéls
bestaan, kan bymekaarkom waar daar baie insekte is, maar hulle getalle
het in die afgelope jare begin kwyn, waarskynlik as gevolg van botsings
met kragdrade, haelstorms of jag. Buiten insekte sal witooievaars klein
werweldiere

vreet, wat die kleintjies van klein grondlewende voéls insluit; hulle loop
stadig oor die veld, tel kos op soos hulle loop en sal nie sommer klein
reptiele, paddas en selfs weekdiere miskyk nie. Tussen etes vlieg hulle
water toe om op die kuslyn te rus en kies dan koers na bome om die nag
daar te slaap. Witooievaars is gewoonlik stil en maak met kletterende
snawels die hof. Gewoonlik word 2 — 4 krytwit eiers gelé en hulle word
vir 34 dae deur albei ouers bebroei. Die kleintjies vlieg wanneer hulle 60
dae oud is.

(Bron: Gids tot die dierelewe van suider — Afrika)

Kampvuur Stories

SPEKKIES EN DIE SLANG

Jare terug is ons op ‘n rugbytoer in Mpumalanga. (Daardie jare was dit
makliker om te spel) Ou ‘Dirty Harry’ bestuur die skoolbus. ‘n Negentien
toet “Te Min Model Bedford” wat meer gerook het as wat hy gery het.
‘Dirty Harry’ is eindelik meneer Campher gewees maar hy het soos Clint
Eastwood gelyk. Agter in die bus het Spekkies, Vlam, Gerrie en ek gesit.
Dit was ons sitplek. Altyd! Geen vrae nie.

Spekkies en ek was die stutte in die span. Spekkies was ‘n lawaaierige
laaitie met ‘n borselkop en sproete oor sy neus. So tipe van ‘n Trompie
en ‘n Jasper in een gevleg. Hy was moer stout en as daar iewers iets
verkeerd geloop het, het ‘Dirty Harry’ eerste met Spekkies gaan gesels.
Spekke se ogies was altyd opsoek na iets om op te skroef. En hy het
altyd gelag. Al was hy bang, soet of hartseer. Gelag het hy gelag. En die
meisies het om een of ander rede om hom rondgehang. Vlam was agste
man want hy was lank en maer. Gerrie was senter. Ons was groot pelle.

Deel van die toer het ‘n paar nagte se kamp in die Kruger Wildtuin
ingesluit. Om dinge vir die ouers goedkoop te hou was daar besluit dat
ons almal in tente sal slaap. Baie van ons het daardie tyd ‘n eenman of
tweeman tent besit en dit is in die sleepwa wat ons agteraan gesleep het
gepak. Spekkies het so lekker nuwe boogtent gehad waarin amper drie
ouens kon pas. Niemand wou egter sy tent deel nie want Spekkies was
lawaaierig tot as hy slaap. Sy gesnork het geklink soos ‘n bad wat
leegtap. So nat snotterige uitgerekte geroggel wat in ‘n mens se gat
opgeklim het en jou mangels geknoop het.

Ons slaap die aand in Letaba (As ek reg kan onthou)

Dirty Harry en Mol het ‘n kampvuur tussen die klomp tente aan die gang
gekry en ons het ‘hot dogs’ vir ete gehad. Mol was die wiskunde
onderwyser en sy het sulke dik brille gedra. Sonder die brille was sy so
blind soos ‘n mol. Sy en Dirty Harry het ook ‘n ding met mekaar
aangehad. Dit het ons later die aand uitgevind toe Spekkies almal in die
kamp behoorlik wakker gemaak het. Om die vuur het Dirty Harry ons

gewaarsku om ons skoene uit te skud voordat ons dit aantrek en ook om
jou slaapsak uit te skud want daar is spinnekoppe en skerpioene wat
amok kan maak as jy nie versigtig is nie.

Vroeér die middag het Spekkies ‘n paar realistiese rubber spinnekop
modelle aangeskaf en Gerrie ‘n rubberslang. Die rubberslang was
bedoel vir Mol se bed. Net omdat hy wou sien of sy regtig so blind was.
Na Dirty Harry se waarskuwing het Spekkies weggesluip en sy
spinnekoppe oral in strategiese plekke gaan wegsteek. Skoene en
kopkussings was sy voorliefde. Hy het vir Gerrie gehelp om die slang in
Mol se slaapsak te plant. Wat Spekkies nie geweet het nie is dat ek en
Vlam ander planne gehad het. Ons het gereken dit sal groter pret wees
as die slang in Spekkies se slaapsak beland. En ons was reg. Dit was
groter pret. Heelwat meer as waarvoor ons o0oit kon hoop. Mol en Dirty
Harry het in sy tent ‘kaarte’ gespeel terwyl hulle gewag het dat ons
klomp begin bedaar en gaan slaap. Belinda, een van Mol se
netbalspelers het eerste gegil toe sy een van Spekkies se rubber
spinnekoppe in haar tent ontdek het. Gerrie, wat nogal ‘n ogie op haar
gehad het, het met ‘n spoed haar tent ingevaar met ‘n rugby tok en die
spinnekop plat geslaan en weggevat. Voordat hulle kon sien dit was ‘n
rubber spinnekop. Sy was nogal dankbaar en het Gerrie ‘n drukkie
gegee oor hy so braaf was. Gerrie was in die sewende hemel.

Die volgende slagoffer was Aalwyn en Spyker Maritz. Die tweeling het
elk ‘n spinnekop in hul slaapsak ontdek. Amper gelyk. Hulle het woes uit
die tent gestrompel en half oormekaar buite op die gras beland. Nadat
hulle uitgevind het dit was rubber spinnekoppe het die ander twee
spinnekop lokvalle nie heeltemal gewerk nie. Mol het al die meisies se
tente deurgegaan en Spekkies ‘n kwaai kyk gegee waar hy langs die
vuur gesit en glimlag het. Hy het net met ‘n frons gemaak of hy wonder
hoekom sy nou eindelik na hom kyk.

Later toe die vuur dood is en die meeste al geslaap het, het Spekkies
ook besluit die nag raak lank. Mol en Dirty Harry se tent was toe maar ‘n
liggie het gebrand. Spekkies wou wag totdat almal slaap en dan
waspoeier in die spoelbakke van die toilette gaan gooi. Hy het in sy tent
gewag dat dinge stil raak. Later is hy weg met ‘n doos kouewater Omo
en het eerste die meisies toilette se bakke vol poeier gegooi. Daarna is
hy na die mans toilette en het dieselfde daar gedoen.

Daarna is hy in die stilte van die nag terug tent toe en ek en Vlam het
gewag dat hy die slang ontdek. Wat ons nie geweet het nie is dat
Spekkies skoon van Dirty Harry se waarskuwings vergeet het en het in
sy slaapsak ingeklim sonder om dit uit te skud. Toe hy mooi in is het hy
gevoel hy is nie die enigste besoeker in die slaapsak nie. Met ‘n luide
gelag wat soos ‘n honger hyena gekruis met ‘n kwagga geklink het, het
hy met slaapsak en al probeer om uit die tent te kom. In sy haas het hy
nie kans gekry om te soek vir ‘n deur nie. Hy het binne die tent al begin
hardloop. Hy het die klein tent uit sy tentpenne gehardloop en is met tent
en al daar weg. Ons het dit alles gesien gebeur. Van buite was dit heel
snaaks. Dit het gelyk asof die tent ‘n lewe van sy eie aangeneem het.
Die tent het woes heen en weer gewaggel soos Spekkies binne probeer
het om uit die slaapsak te kom. Teen die tyd het meer as een tent
oopgegaan en kinders het die lewendige tent raakgesien. Spekkies het
nog steeds gelag blaf en is binne in Dirty Harry se tent in. Soos die
noodlot dit mos maar wou hé. Dirty Harry se tent het oopgevlieg en
juffrou Mol het sonder ‘n broek uitgespring.

Sy het nie tyd gehad om haar brille op te spoor nie en het glad nie
gesien dat die hele kamp haar dun beentjies onder haar hemp sien
uitsteek het nie. Dirty Harry het ook met min klere onder Spekkies en sy
tent uitgesukkel. Teen die tyd het Spekkies bedaar en agtergekom hy is
nog nie dood gebyt deur die ding in sy slaapsak nie. Hy het ook uitgerol
en teen Mol se bene te lande gekom. Spekkies het opgekyk en onder
die hemp iets gesien wat hom vir die eerste keer nie laat lag het nie. Mol
het uiteindelik agtergekom dat almal teen die tyd wakker is en het in
sirkels na haar eie tent gesoek. Een van die netbal meisies het haar
gehelp om in haar tent te kom. Toe sy buk om in te klim het ons ook
gesien wat Spekkies van naby gesien het. Die juffrou het met die
kaartspel haar onderklere ook verloor. Ons was dit eens. Ou Dirty Harry
was ‘n goeie kaartspeler.

Spekkies moes daardie aand woes verduidelik dat hy vir eens onskuldig
was en dat iemand hom ‘n poets gebak het. Dit sou hom seker gehelp
het om ‘n pak slae vry te spring maar dit is omtrent hier waar een van
die netbalspelers begin gil het in die toilette. Sy het die ketting getrek en
skuim het begin borrel onder in die toilet. Net voordat sy opgestaan het
het die skuim haar kaal boud geraak en sy het opgewip en daarna was
Spekkies in diep moeilikheid.

Ons het hom nooit vertel hoe die slang in sy slaapsak beland het nie. Hy
wou ons ook nie vertel wat hy gesien het toe hy tussen Mol se bene
opgekyk het nie. Dit sal ‘n duister geheim bly. Mol en Dirty Harry het nie
weer op die toer kaart gespeel nie. Nie waarvan ons geweet het nie.

Ludwig (Span speletjies)

(Bron: https://blogs.litnet.co.za/ludwig/2009/06/24/kampvuur-stories-spekkies-en-die-
slang/)

Smous hoekie

Wil jy braai vanaand, maar jou houtskool of vuuraanstekers is
op?

Skakel vir Dries Brandt by telefoon nommer 011 814 6394 of
083 234 9563.

Hy verkoop ook potjieprutters en potjiedekselstaanders.

Vir lekker tuis-gebakte klein koekies en beskuit bel vir Mercia
Combrink by 0726176999.Bestellings moet geplaas word voor
‘n kamp en dit sal na die kamp gebring word.

( Baie dankie aan tannie Mercia wat aangebied het om 10% van die verkope op ‘n
kamp aan die jeugfonds te skenk. Red.)

As jy wil adverteer in die smoushoekie of enige
nuus wil deel, stuur gerus ‘n e-pos vir my by
mags.randall@yahoo.com

¥ -
G =

Die Suikerbekkie word uitgegee deur die Suikerbosrand streek van SAWA.
Plasing van berigte, artikels of enige ander bydrae of advertensies impliseer
nie dat dit noodwendig die standpunt van SAWA is nie.

Besoek gerus SAWA web werf vir meer inligting oor SAWA:
http://www.sawa.org.za

Jaarprogram 2022

Kamp
Maand Datum Plek Commanidanis
19 - 20 Snrb Bloekompoort Chrgt;n?: df;nS'e
Januarie
21-23 Bloekompoort
Februarie 25-27 Kaia Manzi Gebied
Maart 25 -27 Bloekompoort
April 15-18 Presidente Klipdraai
Mei 20-22 Bush Inn Doedies
Junie Geen
Julie Geen
3-4Snrb Bloekompoort Chrgto endAn5|e
Augustus onradie
5-8 Bloekompoort Bestuur
Christo en Ansie
September 11 - 17 Snrb Bloekompoort Conradie
September 23-25 Nasionaal
Oktober 21-23 Bush Inn Virgie en Jackie
Lavos
16 - 17 Snrb Bloekompoort Ch”CS:tO endAnS|e
November onradie
18 -20 Bloekompoort Jeug

